
ABSTRAK

Kajian ini dilakukan untuk mengkaji kesan kombinasi hormon 2,4-dichlorophenoxyacetic
acid (2,4-D) dan Thidiazuron (TDZ-N-phenyl-N-1,2,3-thidiazol-5-ylurea) terhadap
somatik embryogenesis pada keratan bahagian daun Cymbidium finlaysonianum. Media
yang digunakan adalah Y2 MS bersama dengan kehadiran sukrosa sebanyak 30 g/L.
Sebanyak tiga (3) kepekatan hormon 2,4-D telah digunakan iaitu 0, 3.3, 10.0 mg/L
manakala kepekatan TDZ yang digunakan adalah 0, 0.1, 0.3, 0.5 dan 1.0 mg/L. Eksplan
yang digunakan adalah keratan hujung daun muda dan pangkal daun muda. Parameter
yang ditentukan adalah bilangan eksplan yang membentuk kalus, menghasilkan pucuk
dan jasad seperti protokorm (JSP). Keputusan yang diperolehi mendapati hanya media
yang ditambah dengan 0.3mg/L TDZ, dan kombinasi 3.3mg/L 2,4-D dan 0.5mg/L sahaja
berjaya mengaruhkan pembentukan kalus, masing-masing dengan min 5.56% selepas
120 hari pengkulturan. Hasil kajian juga mendapati 38.89% eksplan yang dikultur pada
media yang ditambah dengan 3.3mg/L 2,4-D telah menghasilkan pucuk dan 11.11%
eksplan yang dikultur di dalam media yang sama telah menghasilkan JSP. Peratus
kematian eksplan pada semua media adalah agak tinggi di mana untuk media yang
ditambah dengan 0.1mg/L TDZ sahaja dan media dengan kombinasi 0.1mg/L. TDZ dan

3.3mg/L 2,4-D mencatatkan kematian eksplan sehingga 100% selepas 100 hari dikultur.

The effect of different concentration of 2,4-D and TDZ on somatic embryogenesis

process on leaf segments of Cymbidium Finlaysonianum.
ABSTRACT

This study was conducted to observe the effect of hormone of 2,4-dichlorophenoxyacetic
acid (2,4-D) and Thidiazuron (TDZ-N-phenyl-N'-1,2,3-thidiazol-5-ylurea) towards
somatic embryogenesis on young leaf segment of Cymbidium finlaysonianum. The
medium used was %2 MS with the presence of 30mg/L sucrose. The concentrations of 2,
4-D used were 0, 3.3, and 10.0 mg/L while the TDZ were 0, 0.1, 0.3, 0.5 and 1.0 mg/L.
Explants used were young leaf tip and leaf base sections. The parameters observed were
the numbers of explants inducing callus, shoot, and protocorm like body (PLB). The
results showed that the explants cultured in medium containing only 0.3mg/L TDZ, and
combination of 3.3mg/L 2,4-D and 0.5mg/L induced callus formation, with mean of
5.56% each after 120 days in culture. The explants cultured on medium containing
3.3mg/L 2,4-D alone recorded the highest percentage producing shoots with an average
38.89% and 11.11% showed PLB formation. Results also showed that percentage of dead
explants recorded from all media used was considered high. After 100 days in culture

medium with 0.Img/L TDZ alone and medium with combination of 0.1mg/L TDZ and

3.3mg/L 2,4-D showed 100% dead explants.

BAB1

PENDAHULUAN

1.1 Pengenalan

Orkid merupakan sejenis tumbuhan hiasan yang banyak terdapat di Malaysia terutamanya
di bahagian Bomeo. Genus orkid mengandungi bilangan spesies yang banyak. Namun
begitu, beberapa spesies orkid telah pun pupus akibat dari proses pemodenan. Justeru,
orkid yang masih tinggal ini perlu dipelihara dan dipulihara supaya tidak turut pupus.
Orkid boleh dipropagasikan dengan cara seksual dan aseksual. Tumbuhan yang
dipropagasi melalui biji benith akan mengambil masa yang panjang (Bose et al, 1991)

untuk berbunga dan pertumbuhannya pula adalah tidak seragam.

Dalam keadaan semulajadi, pertumbuhan orkid adalah satu proses yang memakan

masa yang lama. Oleh itu, suatu langkah perlu diambil untuk mempercepatkan proses ini.



Penggunaan hormon ke atas orkid membantu mempercepatkan proses tumbesaran orkid

tersebut. Antara hormon yang sering digunakan adalah hormon asid 2,4-

diklorophenoxyacetic (2,4-D) dan Thidiazuron (TDZ).

Genus Cymbidium adalah genus yang paling terkenal di antara famili orkid, ia
juga boleh terdapat dalam pelbagai wamna yang menarik. Hal ini telah menjadikan orkid
int menjadi satu keperluan penting dalam industn tanaman hiasan dan tanaman berpasu.
Kebiasaannya orkid jenis ini boleh didapati dalam tiga keadaan iaitu ditanam di tanah,
hidup menumpang di atas pokok lain dan ada juga sesetengahnya hidup liar di tepi batu-
batuan. Bunganya terdin daripada pelbagai wama yang menarik iaitu putth, kuning-
kehijauan, perang, merah jambu, dan merah yang boleh dilihat di hujung batang pokok

dan hanya sesetengah sahaja yang boleh mengembang (Yong et al,, 1990).

Spesies orkid C. finlaysonianum adalah spesies epifit yang hidup menumpang di
atas pokok lain dan membentuk seperti rumpun (Yong et al,, 1990). Bahagian sepal dan
petal bunganya berwama kuning-kehijauan atau kuning keperangan dan di bahagian
tengahnya berwama ungu. Pada bahagian luar pusatnya terdapat tiga kelopak sepal kira-

kira 0.8 ¢m dan disebelah dalamnya ada dua kelopak petal. Orkid ini merupakan orkid
simpodium.

Dr. Lewis Knudson dari Universiti Comell telah memperkenalkan kaedah
percambahan biji benih orkid secara asimbiotik pada tahun 1922. Sejak itu, teknik kultur

tisu telah digunakan secara meluas untuk mempropagasikan spesies orkid dan hibridnya



secara besar-besaran (Rao, 1977). Cara asimbiotik bagi kultur biji benih melibatkan
percambahan biji benih dan pemindahan anak pokok yang sedang tumbuh ke dalam satu

medium agar yang mengandungi segala nutrien tumbuhan yang diperlukan oleh

tumbuhan tersebut di bawah keadaan aseptik.

Propagasi secara in vitro membolehkan percambahan embrio orkid yang tidak
matang di samping memendekkan kitaran pertumbuhan. Hal ini adalah disebabkan orkid
yang dikulturkan berada di dalam persekitaran yang terkawal dan tiada persaingan dengan
kulat atau bakteria. Spesies orkid Cymbidium telah menjadi orkid yang pertama

dikulturkan dengan menggunakan hujung daun sebagai eksplan.
12  Objektif Kajian

Objektif kajian ini adalah:
1. Mengkaji kesan hormon 2,4-D dan TDZ ke atas proses somatik embriogenesis
pada keratan bahagian daun orkid C. finlaysianum.
2. Menentukan kepekatan hormon secara individu atau kombinasi yang paling sesuai

ke atas proses somatik embriogenesis pada keratan bahagian daun orkid C.

Sinlaysianum.



BAB2

KAJIAN LITERATUR

2.1 Orkid di Malaysia

Pelbagai jenis spesies orkid yang boleh didapati di Malaysia. Di Kepulauan Bomeo,

terdapat 2500 hingga 3000 spesies orkid dan sebanyak 34.4% adalah endemik (Chan et
al., 1994).

Orkid tergolong dalam famili Orchidaceae, iaitu famili yang terbesar bagi
tumbuhan berbunga. Di Malaysia, terdapat sebanyak 220 genus dengan 1, 750 spesies
orkid. Iklim Malaysia yang bersuhu tinggi dan seragam, berkelembapan tinggi dan kadar
hujan yang tinggi sepanjang tahun menggalakkan pembentukan hutan hujan tropika yang
20% daripadanya adalah merupakan habitat orkid epifitk dan daratan. Walau
bagaimanapun, bilangan spesies ini semakin berkurangan. Ini kerana, usaha-usaha
pembukaan hutan yang semakin berleluasa untuk tujuan pembangunan. Oleh itu, usaha

pemuliharaan orkid perlu dilakukan supaya tumbuhan unik ini tidak pupus secara

berterusan (Abd. Karim & Hairani, 1989).



2.1.1 Ciriiri Orkid

Terdapat dua jenis orkid yang utama iaitu epifitik dan daratan. Kebanyakan orkid di
kawasan temperat terdin daripada orkid daratan dan orkid yang terdapat dikawasan
tropika adalah orkid epifit. Selain dua jenis orkid ini, terdapat juga orkid yang tumbuh di
atas batu-batuan, dan orkid dari jenis ini dipanggil orkid litofit. Jika dilihat dan corak
pertumbuhannya, orkid boleh dibahagikan kepada dua kumpulan, iaitu monopodial dan
simpodial.

Orkid monopodial termasuklah orkid-orkid dan genus Vanda, Angraecum,
Aerides, Phalaenopsis dan Doritis (Margaret et al, 1991). Perkataan monopodial ini
berasal dari bahasa Greek iaitu mono- yang bermaksud satu dan podo- yang bermaksud
kaki. Ini merujuk kepada orkid yang mempunyai hanya satu batang dan kesemua daunnya

akan tumbuh di sepanjang batang tersebut. Orkid jenis ini1 tidak mempunyai pseudobulb

dan juga merupakan orkid jenis memanjat.

Orkid simpodial pula terdini daripada genus Cattleya, Dendrobium, Lycaste,
Oncidium, Cymbidium, Odontoglossum, Encylia, Epidendrum, Coelogyne and Phaius
(Margaret et al, 1991). Perkataan simpodium ini berasal daripada bahasa Greek iaitu
sym- yang juga bermaksud satu dan podo- yang bermaksud kaki. Gabungan perkatan ini

merujuk kepada suatu bahagian orkid yang dipanggil pseudobulb ataupun bebawang

palsu kerana ia membengkak pada bahagian pangkal batang.



Bahagian batang ini akan menyimpan makanan dan air yang membolehkan orkid
jenis ini terus hidup walaupun keadaan persekitaran panas dan kering. Batang pokok ini
bersambung pada bahagian rizom iaitu pada bahagian bawah orkid. Kebanyakan spesies

orkid termasuk di dalam kumpulan simpodial ini.

Secara umumnya bunga orkid akan terdini daripada sepal, petal, stamen dan pastil.
Gabungan stamen dan pistil dinamakan sebagai kolum. Bunga orkid kebiasaannya akan
mempunyai tiga kelopak sepal pada bahagian luar dan dua kelopak petal pada bahagian
dalam. Kelopak petal yang ketiga akan terubahsuan membentuk satu struktur yang
dipanggil labelum atau bibir. Debunga orkid terletak di dalam pundi yang dikenali
sebagai polinia dan ovari bunga boleh terdapat pada bahagian bawah petal. Kapsul biji

benih orkid boleh menghasilkan diantara 1,000 hingga 1,000,000 biji benih.

Kecantikan dan keunikan bentuk dan wama bunga-bunga orkid membuatkan
ramai peminat orkid telah menjadikan bunga orkid sebagai koleksi tanaman mereka.

Mereka juga akan sentiasa mencari dan menambahkan spesies-spesies baru dalam koleksi

mereka (Rebecca et al., 1990).

